
Suplement i Certifikatës për kualifikimin profesional,
TEKNOLOGJI USHQIMORE, Niveli II në KSHK, referuar nivelit II të KEK
 

Individi është i aftë:
· Të përgatisë vendin e punës.
· Të përdorë dhe mirëmbajë mjetet dhe materialet e punës.
· Të respektojë standardet e profesionit.
· Të dallojë veçoritë e lëndës së parë dhe produktit nga përbërja kimike, biokimike dhe biologjike.
· Të dallojë ndryshimet organo-shqisore, fizike, kimike e biokimike, që pëson lënda e parë ushqimore gjatë përpunimeve teknologjike.
· Të zbatojë dhe përgatitë dokumentacionin teknik të profesionit. 
· Të kryejë matje dhe kontrolle të thjeshta gjatë proceseve teknologjike.
· Tё seleksionojë lëndën e parë gjatё proceseve teknologjike, sipas kërkesave standarde të cilësisë.
· Tё kryejë pёrgatitje të thjeshta të lёndёve të para dhe ndihmёse.
· Tё kryejё trajtime të thjeshta termike.
· Të kryejë procese të thjeshta mekanike gjatë përpunimeve teknologjike. 
· Tё kryejё transportime tё ndryshme para, gjatё dhe pas proceseve teknologjike.
· Tё pёrgatisё tretёsira tё ndryshme sipas proceseve teknologjike.
· Të mbikqyrë proceset e fermentimit, distilimit dhe vjetërimit.
· Të kryejë procese përgatitore për ambalazhim.
· Tё mbushё ambalazhet për prodhim konservash, sipas normave e kërkesave standarde.
· Tё kryejë ambalazhime të thjeshta.
· Tё largojё mbetjet dhe mbeturinat teknologjike, sipas llojeve të tyre gjatë proceseve të prodhimit.
· Të respektojë rregullat e sigurimit teknik, mbrojtjes së shëndetit dhe ruajtjes së mjedisit.
· Të zbatojë rregulloren (HACCP), për higjienën, mbrojtjen në punë dhe për garantimin e sigurisë dhe cilësisë ushqimore.
· Të komunikojë me etikë profesionale.

Mundësitë e kualifikimit të mëtejshëm dhe të punësimit:
 
Përfundimi me sukses i kualifikimit profesional në “Teknologji Ushqimore”, niveli II në KSHK, referuar nivelit II të KEK, e pajis individin me Certifikatën Profesionale të nivelit dhe Suplementin përkatës, të ndihmës punëtorit në këtë fushë, e cila njihet në territorin e Republikës së Shqipërisë.

Ky arsimim i jep mundësi individit t’i drejtohet tregut të punës në industrinë ushqimore si ndihmës punëtor për përpunimin e fruta – perimeve, përpunimin e qumështit, prodhimin e pijeve alkoolike freskuese dhe lëngjeve të fruta – perimeve, prodhimin e brumërave, përpunimin e mishit, peshkut dhe frutave të detit, në fabrika të përpunimit të kapaciteteve të ndryshme apo në reparte të tjera ndihmëse të këtyre fabrikave.

Me përfundimin e këtij niveli, individi ka mundësi për vazhdimin e arsimimit në nivelin III në KSHK, referuar nivelit III të KEK, të arsimit profesional (njëvjeçar), për të fituar të drejtën për vazhdimin e nivelit IV në KSHK, referuar nivelit IV të KEK, dhe të drejtën e Diplomës e “Maturës Shtetërore Profesionale”, me mundësi për vazhdimin e studimeve pas të mesme dhe universitare.


Shënim: Ky dokument është hartuar në mbështetje të nenit 102, pika 4, të Kushtetutës së Republikës së Shqipërisë, të nenit 29, pika 4 të ligjit nr. 15/2017, “Për arsimin dhe formimin profesional në Republikën e Shqipërisë”, të nenit 14 pika 2/dh, pika 3, 4, 6 dhe të shtojcës 1 të ligjit nr.10247, datë 4.3.2010, “Për kornizën shqiptare të kualifikimeve” (i ndryshuar). 

